
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 25°-30° செல்சியஸ் ஆகவும், குறைந்தபட்ச வெப்பநிலை 23°-25° செல்சியஸ் ஆகவும் பதிவானது. மேலும் மழை பெறப்பட்டது.

	அடுத்த ஐந்து நாட்களுக்கான வானிலை முன்னறிவிப்பு –04-12-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் நவம்பர் 27 தேதி மிக கன மழையும், 28 தேதி சற்றே  கன மழையும் மற்றும் 29, டிசம்பர் 1 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 24°-28° செல்சியஸ் ஆகவும், குறைந்தபட்ச  வெப்பநிலையானது 21°- 24° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 8 முதல் 26 கி.மீ வேகத்தில், வடமேற்கு மற்றும் தென்மேற்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (29 நவம்பர் – 12 டிசம்பர் 2024): 

மழைப்பொழிவு :

29-11-2024 – 05-12-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட குறைவான மழை பெய்ய வாய்ப்பு உள்ளது.

06-12-2024 – 12-12-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை ஒட்டியோ அல்லது இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

29-11-2024 – 05-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பை ஒட்டியே காணப்படும். 26° செல்சியஸ் முதல் 30° செல்சியஸ் வரை இருக்க  வாய்ப்பு.

06-12-2024 – 12-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகமாக காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு.

குறைந்தபட்ச வெப்பநிலை :

29-11-2024 – 12-12-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகமாக காணப்படும். 22° செல்சியஸ் முதல் 24° செல்சியஸ் வரை இருக்க  வாய்ப்பு.
கனமழை எச்சரிக்கை:
மாவட்டத்தின் ஒரு சில இடங்களில் நவம்பர் 27 தேதி கன மழை முதல் மிக கன மழை மற்றும் 28 தேதி கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

அடுத்த 5 நாட்களுக்கு மணிக்கு 8 முதல் 26 கி.மீ. வேகத்தில் காற்று வீசும் என எதிர்பார்க்கப்படுவதால் விவசாயிகள் கரும்பு, வாழை, பப்பாளி, கொய்யா, முருங்கை போன்ற பயிர்களுக்கு மண் அனைத்தல், முட்டுகொடுத்தல், விட்டம் கட்டுதல் போன்ற பாதுகாப்பு நடவடிக்கைகளை மேற்க்கொள்ளவும். கொடிவகை பயிர்களில் பந்தல்களில் துருபிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும். பயிர்களுக்கு மருந்து தெளிக்கும் வேலைகளை ஒத்திவைக்கவும்.
கனமழை எதிர்பார்க்கப்படுவதால் விளை நிலங்களில் மழை நீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தவும். 
மழை நாட்களில் உரம், பூஞ்சைக்கொல்லி, பூச்சிக்கொல்லி மருந்து தெளிப்பதைத் தவிர்க்கவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பருத்தி, நெல், கால்நடை.
பருத்தி: 
தொடர் மழை காரணமாக நீர் தேங்கியுள்ள நிலங்களில் பருத்தி பயிரில் வேர் அழுகல் நோய் ஆங்காங்கே தென்படுகிறது. இதை தவிர்க்க வயலில் நன்கு வடிகால் வசதி செய்ய வேண்டும். 
மேலும், பாதிக்கபட்ட இடத்தில் 1 லிட்டர் தண்ணீருக்கு 2 கிராம் பேசில்லஸ் சப்டிலிஸ் + 2 கிராம் டிரைக்கோடெர்மா விரிடி கலந்து ஊற்ற வேண்டும். 
அல்லது ஊடுருவி பாயக்கூடிய இரசாயண பூச்சிச்கொல்லியான டெபுகோனசோல் அல்லது டைஃபெனோகோனசோல் இவற்றில் ஏதேனும் ஒன்றினை 1 லிட்டர் தண்ணீருக்கு 2 கிராம் என்ற அளவில் கலந்து வேர் பகுதியில் ஊற்றி பருத்தி பயிரினை வேர் அழுகல் நோயில் இருந்து காப்பாற்றலாம்.
பயிர் பாதுகாப்பு பணிகளான உரம் இடுதல், பூச்சிக்கொல்லி மருந்து தெளித்தல் போன்றவற்றை மழை இல்லாத நாட்களில் மட்டுமே மேற்கொள்ள வேண்டும். 
நெல்: 
நெற்பயிரை தாக்கும் பாக்டீரியா வாடல் நோய் அல்லது இலைக் கருகல் நோய் பரவலாக தென்படக்கூடும். இது பெரும்பாலும் நடவுசெய்த 3 முதல் 4 வாரங்களில் தோன்றுகிறது. வாடல் முழுச் செடியையோ அல்லது ஒரு சில இலைகளையோ வாடச் செய்யும். 
இதனை தவிர்க்க சூடோமோனாஸ் உயிரி இடுபொருளினை ஆரிய வடிகஞ்சியில் கலந்து விதை நேர்த்தி செய்ய வேண்டும். 
மேலும் ஐந்து சத வேப்பங்கொட்டைச் சாறு அல்லது 3 சத வேப்பெண்ணெய் கரைசல் அல்லது 20 சத சாணக்கரைசல், இவைகளில் ஏதேனும் ஒன்றை நோய் தோன்றும் தருணத்தில் ஒருமுறையும் மீண்டும் 15 நாட்கள் இடைவெளியில் மறுமுறையும் தெளிக்கவும். 

பயிர் பாதுகாப்பு பணிகளான உரம் இடுதல், பூச்சிக்கொல்லி மருந்து தெளித்தல் போன்றவற்றை மழை இல்லாத நாட்களில் மட்டுமே மேற்கொள்ள வேண்டும். 
கால்நடை:

கால்நடைகளை கோமாரி நோயிலிருந்து காப்பாற்ற அருகில் உள்ள கால்நடை மருத்துவரை அணுகி தங்களின் கால்நடைகளுக்கு 8 வார வயதில் முதல் தடுப்பூசியும் 12 வார வயதில் இரண்டாவது தடுப்பூசியும் 16 வார வயதில் மூன்றாவது தடுப்பூசியும் பின்பு 4 மாதத்திற்கு ஒருமுறை என கோமாரி நோய்க்கான தடுப்பூசியை தவறாமல் போட்டுக் கொள்ளவும்.
